
IMIJNING IJTIMOIY-
PSIXOLOGIK FENOMEN 
SIFATIDA TALQINI

Jo‘rayeva Sohibjamol Norqobilovna
Chirchiq davlat pedagogika universiteti
Psixologiya kafedrasi professori, Psixologiya fanlari doktori (DSc)

Annotatsiya: Maqolada imij ijtimoiy-psixologik fenomen sifatida talqin qilinib, pedagogning kasbiy va shaxsiy qiyofasi, 
uning yangilikka ochiqligi hamda ijodiy izlanishlarga moyilligi tahlil qilinadi. Shuningdek, pedagogning o‘z faoliyatida yangi 
iqtisodiy va kasbiy fazilatlarni uyg‘unlashtira olishi, innovatsiyalarga tayyorligi, shaxsiy sifatlari va psixologik-pedagogik 
faoliyat jarayonida o‘ziga xos pedagogik imidjga ega bo‘lishi bugungi va kelajak o‘qituvchisiga qo‘yiladigan muhim talablar 
sifatida asoslab beriladi. Zamonaviy intensiv jamiyat sharoitida pedagog obrazining bunday rivojlanishi zamonaviy peda­
gogik faoliyat mexanizmlari va xususiyatlarini chuqur hamda tizimli o‘rganishni taqozo etadi.

Kalit so‘zlar: imij fenomen sifatida, zamonaviy pedagogika, imidj shakllantirish mexanizmlari, kasbiy talablar, shaxsiy 
talablar, liderlik, o‘ziga ishonch, talabchanlik, ishonchsizlik, yon berish, ishonuvchanlik, ko‘ngilchanlik, rahmdillik.
Abstract: The article examines image as a socio-psychological phenomenon and analyzes the professional and personal 
profile of the pedagogue, including openness to innovation and inclination toward creative inquiry. Particular attention is 
paid to the teacher’s ability to integrate new economic and professional qualities into pedagogical practice, readiness for 
innovation, personal characteristics, and the formation of a distinctive pedagogical image within psychological and educa­
tional activity. These attributes are identified as essential requirements for the image of contemporary and future teachers. 
In the context of an intensive modern society, such development of the teacher’s image necessitates a comprehensive 
and systematic study of the mechanisms and characteristics of modern pedagogical activity.

Key words: image as a phenomenon, modern pedagogical and image-building mechanisms, professional requirements, 
personal requirements, leadership, self-confidence, demandingness, insecurity, compliance, trustfulness, kindness, com­
passion.
Аннотация: В статье имидж рассматривается как социально-психологический феномен и анализируется своео­
бразный профессиональный и личностный облик педагога, его склонность к новаторству и творческому поиску. 
Особое внимание уделяется способности педагога гармонично сочетать в своей деятельности новые экономи­
ческие и профессиональные качества, ориентированности на инновации, готовности к творческому самовыра­
жению, а также наличию собственного педагогического имиджа в психолого-педагогической деятельности как 
важнейшему требованию к учителям современности и будущего. В условиях интенсивного развития современ­
ного общества такое становление образа педагога требует глубокого и системного изучения механизмов и осо­
бенностей современной педагогической деятельности.

Ключевые слова: имидж как феномен, современные педагогические и имиджевые механизмы, профессио­
нальные требования, личностные требования, лидерство, уверенность в себе, требовательность, неуверенность, 
уступчивость, доверчивость, мягкосердечность, милосердие.

KIRISH
Yangi O‘zbekistonning bugungi siyosati, yurtboshimiz belgilagan tamoyillar asosida yangi jamiyat qurilishi, 

ta’lim tizimidagi tub islohotlar, odamlar ongidagi katta o‘zgarishlar hamda “O‘zbekiston – kelajagi buyuk davlat” 
g‘oyasini hayotiy reallikka aylantirish ko‘p jihatdan oliy ta’lim tizimidagi professor-o‘qituvchilarning salohiyati, 
shaxsiy sifatlari va jamiyatda tutgan mavqeiga bog‘liq. Yuqorida qayd etilgan talablarning amalda ta’minlanishi 
ma’lum jihatdan oliy ta’limdagi pedagog imiji bilan belgilanadi.

Pedagog imiji qanchalik yuqori bo‘lsa, shunchalik yoshlar orasidagi intellektual salohiyat egalari ushbu 
sohaga o‘zlarini bag‘ishlaydilar va uni kasbiy faoliyat sifatida tanlaydilar. Aksincha, pedagog imiji yetarli dara­
jada shakllanmagan bo‘lsa, iqtidorli yoshlar ushbu kasbni chetlab o‘tishga moyil bo‘ladilar. Demak, oliy ta’lim 
tizimidagi pedagog imiji mamlakatning iqtisodiy va ijtimoiy rivojlanishini belgilovchi muhim omillardan biri 
hisoblanadi.

Bugungi kunda ayrim sabablarga ko‘ra zamonaviy pedagog imijini yetarli darajaga ko‘tarish zarurati 
mavjud. Rivojlangan davlatlar tajribasi shuni ko‘rsatadiki, jamiyatning o‘tish davrida ziyolilar, jumladan, oliy 
ta’lim tizimidagi pedagoglar imijida sezilarli o‘zgarishlar yuz beradi. Ushbu o‘zgarishlarning omillari, davomiyligi, 
ijobiy va salbiy jihatlari, ijtimoiy hamda hududiy xususiyatlarini ilmiy jihatdan o‘rganish tanlangan muammoning 
dolzarbligini belgilaydi.

MAVZUGA OID ADABIYOTLAR SHARHI
Pedagog imijining ijtimoiy-psixologik omillarini o‘rganishga qaratilgan empirik tadqiqotlar pedagogga qo‘

yiladigan kasbiy va shaxsiy talablarni chuqur tahlil qilish zaruratini yuzaga keltirmoqda. Bu esa o‘qituvchining 
shaxsiy va kasbiy kompetentligini pedagog imiji shakllanishining muhim sharti sifatida ko‘rib chiqishni taqozo 
etadi.

Zamonaviy tadqiqotchilar pedagog imiji, malakasini oshirish va metodik faoliyatini takomillashtirish 
masalalariga alohida e’tibor qaratmoqdalar. Xususan, Ye.Ye. Vyazemskiy, A.A. Kalyuejniy, M.V. Korotkova, 
L.M. Mitina, P.G. Postnikov, O.Yu. Strelova, V.V. Shogan va boshqalarning ilmiy izlanishlarida pedagog imijining 
shakllanish mexanizmlari keng yoritilgan.

Pedagog imiji ta’lim oluvchilar, hamkasblar va ijtimoiy muhit ongida o‘qituvchi obrazining hissiy rangli 
stereotipi sifatida namoyon bo‘ladi. Imij real shaxsiy fazilatlar va boshqalar tomonidan unga nisbatan shakllan­
tirilgan tasavvurlar uyg‘unligi asosida yuzaga keladi.

TADQIQOT METODOLOGIYASI
Tadqiqotda pedagog imiji shakllanishida oliy ta’lim muassasalari professor-o‘qituvchilarining shaxsiy sifat­

lari va pedagogik kompetentligining ayrim jihatlarini empirik o‘rganishga e’tibor qaratildi. Tadqiqot metodikasi 
sifatida R.B. Kettellning “O‘n olti omilli shaxs so‘rovnomasi” qo‘llanildi.

TAHLIL VA NATIJALAR
Mazkur metodika pedagog shaxsining individual-psixologik xususiyatlari, kasbiy faoliyatini belgilovchi 

qadriyatlari va pedagogik qobiliyatlarini aniqlash imkonini beradi. Tadqiqotda N = 234 nafar oliy ta’lim muassa­
salari pedagoglari ishtirok etdi.

1-jadval: O‘qituvchi shaxsiga xos psixologik xususiyatlar (R.B. Kettellning 16 faktorli shaxs so‘rovnomasi 
bo‘yicha)

№ Omillar X σ

1 Muloqotga moyillik 6,10 1,39

2 Hissiy barqarorlik–beqarorlik 5,41 1,24

3 Hukmronlikka intilish–tobelik 5,80 1,14

4 Ijtimoiy yetuklik, onglilik 5,93 1,19

5 Ijtimoiy mardlik 5,94 1,15

6 Ishonuvchanlik–shubhalanish 5,71 1,38

7 O‘ziga ishonch–ishonmaslik 4,16 0,99

8 Mustaqillik–tobelik 5,65 1,47

9 O‘zini nazorat qilish 5,96 1,21

10 Qo‘zg‘aluvchanlik (zo‘riqish–bo‘shashish) 5,75 0,98

Tahlil natijalari pedagoglarning muloqotga moyilligi, ijtimoiy dadilligi va o‘zini nazorat qilish ko‘rsatkichlari 
pedagog imiji uchun muhim fazilatlar ekanligini ko‘rsatdi. Shu bilan birga, ayrim pedagoglarda o‘ziga ishonch 
darajasining nisbatan pastligi va emotsional zo‘riqish holatlari kuzatildi.

Mazkur holatlar pedagog imijining shaxsiy va kasbiy jihatlari o‘rtasida muayyan nomutanosibliklar mavjud­
ligini ko‘rsatadi. Ushbu nomutanosibliklarni bartaraf etish pedagogning kasbiy o‘sishi va imijining mustahkam­
lanishi uchun muhimdir.

XULOSA VA TAKLIFLAR
Umuman olganda, imij fenomeni shaxsning ijtimoiy-psixologik qiyofasini ifodalovchi muhim omil hisobla­

nadi. U tashqi ko‘rinish bilan cheklanib qolmay, balki shaxsiy fazilatlar, kasbiy kompetentlik, axloqiy qadriyatlar, 
muloqot madaniyati va faoliyat uslubining uyg‘unligini aks ettiradi.

Pedagogik faoliyatda imij o‘qituvchining nufuzi, ta’lim sifati va ta’lim oluvchilar bilan samarali munosa­
batlarni shakllantirishda muhim ahamiyat kasb etadi. Zamonaviy jamiyatda pedagog imiji innovatsiyalarga 
ochiqlik, ijodiy izlanishlarga tayyorlik, liderlik, o‘ziga ishonch va insoniylik kabi fazilatlar bilan boyib bormoqda.

Shu bois, pedagog imijini ongli ravishda shakllantirish va rivojlantirish:

•	 pedagoglarning kasbiy tayyorgarligini oshirish,

•	 shaxsiy fazilatlarini rivojlantirish,

•	 pedagogik kompetentligini mustahkamlash uchun muhim shart hisoblanadi.

Foydalanilgan adabiyotlar ro‘yxati:

2.	 Zamonaviy pedagog imijida ijtimoiy munosabatlarning o‘rni // Pedagogik mahorat: ilmiy-nazariy va metodik jurnal. – 

2023. – № 6.
3.	 Zamonaviy pedagog imijini ijtimoiy-psixologik tadqiq etish mezonlari // Bola va zamon. – 2023. – № 3.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

